
ᓇᓗᓇᐃᓕᒋᐊᖅᓯᒪᔪᖅ ᓇᐃᓕᒋᐊᖅᓯᒪᑉᓗᑎᒃ ᐅᖃᐅᓯᖃᖅᑐᖅ ᑲᒻᒥᑎ ᑕᕆᐅᖓᑕ ᓄᓇᖁᑎᖓ  

ᑲᒻᒥᑎ ᑕᕆᐅᖓᑕ ᓄᓇᖁᑎᖓ ᕿᑎᕐᒥᐅᓂᓯᐅᖅᑐᖅ ᐊᒻᒪ ᑭᕙᓪᓕᕐᒥ ᓄᓇᕗᒻᒥ, ᓄᓇᖑᐊᕐᒥ   
ᐊᖏᓂᖓ 1:250,000  ᓄᓇᖑᐃᑦ ᓇᓗᓇᐃᑯᑕᖏᑦ  56J  ᐊᒻᒪ  56K.  ᓄᓇᖁᑎᒋᔭᐅᔪᖅ 
ᐅᖓᓯᖕᓂᖃᖅᑐᖅ  300  ᑭᓚᒥᑐᔅ ᑭᕙᑕᓐᓂ ᓇᐅᔭᖅ, 300  ᑭᓚᒥᑐᔅ ᓂᒋᐊᓐᓂ ᖃᒪᓂ’ᑐᐊᑉ ᐊᒻᒪ  
400  ᑭᓚᒥᑐᔅ ᑲᓇᖕᓇᖓᓐᓂ ᑲᖏᖅᖠᓂᐅᑉ. ᓄᓇᖁᑎᒋᔭᐅᔪᖅ ᐱᖓᓱᓂᒃ ᐃᓗᓕᖃᖅᑐᖅ: 
ᓄᓇᖁᑎᖓ A ᑲᓇᖕᓇᒻᒧᑦ, ᓄᓇᖁᑎᖓ B ᕿᑎᐊᓐᓄᑦ ᐊᒻᒪ ᓄᓇᖁᑎᖓ C ᓂᒋᐊᓐᓄᑦ (ᓄᓇᖑᐊᖅ 
1).  

ᓴᕕᕋᔭᒃᓴᖅᓯᐅᕐᕕᐅᓂᐊᖅᑐᖅ ᐃᓗᓕᖃᕐᓂᐊᖅᐳᖅ  6 ᑎᑭᓗᒍ  10 ᐃᖃᓇᐃᔭᖅᑎᓂᒃ ᐱᓕᕆᑉᕕᖕᒥ. 
ᐱᓕᕆᐊᖑᓂᐊᖅᑐᖅ ᐱᒋᐊᕋᔭᕐᓗᓐᓂ ᔪᓐ 15th, 2017 ᐃᖏᕋᓗᓂᓗ  6 ᓴᓇᑕᐃᓕᓂᒃ  (42 ᐅᑉᓗᑦ). 
ᑲᓇᑕᐅᑉ ᐃᓄᓕᕆᔨᖏ, ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏ, ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏ 
ᑐᓴᖅᑎᑕᐅᓂᐊᖅᐳᑦ  30  ᐅᑉᓗᑦ ᓯᕗᓂᖓᓂ ᐱᓕᕆᐊᖑᓂᐊᖅᑐᑉ ᐱᒋᐊᕐᓂᖓᓂ ᐊᒻᒪ ᐅᖅᓱᑦ 
ᐊᒡᔭᖅᑐᒐᐅᓂᖏᓐᓂ. ᐃᖃᓇᐃᔭᕐᓂᐊᖅᑐᖅ ᐱᖁᑎᓪᓗ ᐊᒡᔭᖅᑐᒐᐅᓂᐊᖅᑐᐳᑦ ᖃᖓᑕᓱᒃᑯᑦ 
ᖃᒪᓂ’ᑐᐊᕐᒥᑦ ᑲᖏᖠᓂᕐᒥᓗᕙ. ᐊᖏᔪᑦ ᐱᖁᑎᑦ ᓴᓇᔭᐅᓂᐊᖅᑐᑦ  4 ᓯᓂᒃᑕᕐᕕᒃᓴᑦ ᑐᐱᑦ, 1 ᐃᒐ, 1 
ᐸᓂᖅᓯᕕᒃᓴᖅ,  1  ᐅᒃᑲᓕᐅᕈᑎᖃᕐᕕᒃ ᐊᒻᒪ  1  ᐊᓇᕐᕕᒃ. ᐊᖏᔪᓂᒃ ᐱᑕᖃᕐᓂᐊᖅᐳᖅ ᑐᐱᕐᓂᒃ 
ᐃᓗᐱᕈᐊᖃᖅᑐᓂᒃ ᐊᑎᖃᖅᑐᑦ Weatherhaven ᐊᔨᖏᓗᕙ, ᐃᖑᕆᒃᓴᓂᒃ ᓇᑎᖃᕐᓗᑎᒃ.  

ᐅᖅᓱᑦ ᐊᒥᓱᓗᐊᖏᑐᑦ ᒥᒃᓴᓐᓂ  4,000  ᓕᑐᔅ  (ᖃᑦᑕᐅᔭᑦ ᐊᒥᓱᓂᖃᖅᑐᑦ  19)  ᓴᕿᑎᑕᐅᓂᐊᖅᐳᑦ 
ᓄᓇᒥ ᑐᖓᑎᐊᖅᑐᒻᒥ ᐱᓕᕆᕕᐅᑉ ᓴᓂᐊᓂ, ᐅᖅᓱᐊᓗᒃᑕᖃᕐᓗᓐᓂ ᐊᒻᒪ ᖃᖓᑕᓱᑉ 
ᐅᖅᓱᒃᓴᖏᓐᓂᒃ. ᐊᖏᓗᐊᖏᑐᑦ ᐅᖅᓱᑦ ᐳᑉᓚᐃᓪᓗ ᐱᑕᖃᕐᓂᐊᕆᕗᖅ. ᐊᖏᓗᐊᖏᑐᑦ ᐅᖅᓱᑦ 
(ᒥᒃᓴᓐᓂ 4,000 ᓕᑐᔅ), ᐊᑐᕆᐊᖃᕐᓂᐊᖅᐳᑦ ᐃᑯᑕᕐᒧᑦ ᐊᒻᒪ ᐅᔭᕋᖕᓂᐊᕐᓂᕐᒧᑦ. ᐃᓗᐊᓐᓂ ᐅᑉᓗᑦ 30 
ᐃᖏᕋᓂᖓᓂ ᐅᖅᓱᑦ ᓴᓂᕙᖅᑕᐅᓯᒪᓂᖓᑕ, ᑎᒥᐅᔪᑦ ᑐᓴᖅᑎᑕᐅᓂᐊᖅᐳᑦ ᐅᖅᓱᑦ 
ᐃᓂᒋᔭᖏᓐᓂᒃ: ᓄᓇᖑᐊᑯᑦ, ᖃᓄᐃᑐᑦ ᐅᖅᓱᑦ, ᓱᓇᓂᓯᐅᕐᒪᖓᑕ, ᖃᓄᖅ ᓴᓂᕙᖅᑕᐅᓯᒪᖕᒪᖓᑕ 
ᐊᒻᒪ ᖃᖓᒍ ᐱᖅᑕᐅᓂᐊᕐᒪᖓᑕ. ᓇᓂᓯᐅᕐᓂᖏᑕᐅᖅ ᐅᑭᐅᑕᒪᑦ ᑎᑎᕋᖅᓯᒪᔪᓂ 
ᐃᓗᐊᓂᓯᐅᕐᓂᐊᕐᒥᔪᑦ ᑐᓂᔭᐅᓂᐊᖅᑐᓐᓂ ᑲᓇᑕᐅᑉ ᐃᓄᓕᕆᔨᖏᓐᓄᑦ, ᓄᓇᕗᒥ ᐅᒪᓕᕆᔨᑦ 
ᑲᑎᒪᔨᖏᓄᑦ, ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᓪᓗ. 

ᑐᒃᓯᕋᖅᑕᐅᓯᒪᔪᖅ  2017  ᓴᕕᕋᔭᒃᓴᖅᓯᐅᕐᓂᕐᒥ ᑲᒻᒥᑎ ᑕᕆᐅᖓᑕ ᓄᓇᖁᑎᖓᓐᓂ 
ᐃᓗᐊᓂᓯᐅᕐᓂᐊᖅᐳᑦ ᐅᔭᖃᖕᓂᒃ ᕿᓂᕐᓂᖅ, ᖃᐅᔨᓴᕐᓂᖅ ᐊᒻᒪ ᓄᓇᒻᒥ ᖃᐅᔨᓴᕐᓂᖅ. 
ᐃᓱᒪᓕᐅᖅᓯᒪᔪᑦ ᐊᕋᒍᒻᒥ   2017 ᓴᕕᕋᔭᒃᓴᖅᓯᐅᕐᓂᕐᒥ ᓇᓗᓇᐃᖅᓯᓗᑎᒃ ᐃᑯᑕᕐᕕᒃᓴᐅᓂᐊᖅᑐᓂᒃ. 
ᓇᓗᓇᐃᖅᑕᐅᓯᒪᓕᖅᐸᑕ ᐅᑯᐊ ᑲᓇᑕᐅᑉ ᐃᓄᓕᕆᔨᖏ, ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏ, 
ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏ ᑐᓴᖅᑎᑕᐅᓂᐊᖅᐳᑦ ᐊᒻᒪ ᓇᓂᓯᐅᕐᓂᖏᓐᓂᒃ ᑐᓂᔭᐅᓗᑎᒃ 
ᓄᓇᖑᐊᕐᓂ. ᓴᕕᕋᔭᒃᓴᖅᓯᐅᕐᓂᐅᔪᑦ ᐃᓗᐊᓂᓯᐅᕐᓂᐊᖅᐳᑦ ᐅᑯᐊ ᓇᓗᓇᐃᖅᑕᐅᓯᒪᔪᑦ ᑭᓯᐊᓐᓂ 

A, B ᐊᒻᒪ C (ᐊᔨᖑᐊᖅ 1). 

